
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ঝটিকা।
৩৫


করেন ইহা ভাবিয়া যদি কন্যা চমৎকৃতা হয়েন এই নিমিত্ত তিনি অগ্রে সাবধান হইয়া গুণদণ্ড স্পর্শ দ্বারা দুহিতাকে সংজ্ঞাশূন্য করিয়া রাখেন।

 পরে প্রস্পারো এরিএল্কে কহিলেন হে বিক্রান্ত দেবযোনি কিরূপে এ কর্ম্ম সম্পন্ন করলে?

 এরিএল্ প্রচণ্ড সমীরণ সঞ্চালনে অর্ণবপোতস্থ নাবিক গণের শঙ্কান্বিত হইবার বিবরণ বিশেষরূপে আনুপূর্ব্বিক বর্ণন করিয়া নিবেদন করিল রাজপুত্র ফার্ডিনেণ্ড ঐ বিপদ উপস্থিত দেখিয়া ভয়ে সর্ব্বাদৌ তরণী হইতে লম্ফ প্রদান পূর্ব্বক স্বয়ং সাগরে পতিত হইলেন, তাহাতে তাঁহার পিতা অনুমান করিলেন প্রিয় তনয় মহাতরঙ্গে মগ্ন হইল, কিন্তু রাজ নন্দন জলমগ্ন হন নাই তাঁহার প্রাণ রক্ষা হইয়াছে। তিনি এই উপদ্বীপের এক প্রান্তে উপনীত হইয়া জনকের জন্য বিলাপ করিতেছেন, তাঁহার বোধ হইয়াছে পিতা পোতে থাকিয়া জলসাৎ হইয়াছেন, কিন্তু তাহার পিতারও একটী কেশক্ষয় হয় নাই বরং পরিহিত রাজপরিচ্ছদ সাগর নীরে আর্দ্র হওয়াতে অতিশয় সমুজ্জ্বল হইয়াছে।

 এতাবদ্বৃত্তান্ত শ্রবণে প্রীতি প্রফুল্ল হইয়া প্রস্পারো কহিলেন হে প্রিয়তম অত্যুত্তম করিয়াছ। অধুনা রাজ তনয়কে আনয়ন করিয়া আমার তনয়ার সহিত সাক্ষাৎ করিয়া দাও॥ অপর রাজা ও আমার অনুজ কোথায় আছে বল?

 এরিএল্ নিবেদন করিল তাহারা ফার্ডিনেণ্ডের অন্বেষণ করিতেছিলেন তাহাদের নিকট দিয়া দখিয়া আসিআছি, দুই জনে মনে করিতেছেন রাজকুমারকে পুনর্ব্বার দেখিতে পাইবেন না, কেননা তাঁহাকে জলমগ্ন হইতে স্বচক্ষে নিরীক্ষণ করিয়াছেন সুতরাং তাঁহার মৃত্যু ব্যতীত জীবনাশা কি প্রকারে করিতে পারেন। পরন্তু হে প্রভো, সেই অর্ণব তরির নাবিকগণ মধ্যেও কেহ জলমগ্ন হইয়া

		 এই পাতা শেষ সম্পাদিত হয়েছে ১৬:৩০টার সময়, ১৫ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

